
 
Pou Piblikasyon Imedya: 27/05/2022  GOUVÈNÈ KATHY HOCHUL 

 
 

GOUVÈNÈ HOCHUL ANONSE NOUYÒKÈ YO KAPAB KOUNYE A CHWAZI YON 
MAKÈ SÈKS "X" SOU LISANS CHOFÈ AK KAT IDANTITE ETA NEW YORK YO  

   
Etap istorik nan aplike Lwa sou Rekonesans Sèks la antre anvigè alè pou mwa 

fyète a  
   

Sipòte efò eta a pou elimine obstak pou Nouyòkè trans-seksyèl ak non-binè yo   
  

  
Gouvènè Kathy Hochul te anonse jodi a ke Nouyòkè yo pral gen opsyon pou chwazi "X" 
kòm yon makè seksyèl sou lisans chofè yo, pèmi kondui yo oswa kat idantite pa chofè 
yo nan tout biwo Depatman Veyikil a Motè yo nan tout eta a. Chanjman sa ap aplike an 
akò ak Lwa sou Rekonesans Sèks Eta a, k ap antre anvigè nan 24 jen. Lejislasyon 
istorik sa bay plis pwoteksyon pou Nouyòkè trans-seksyèl ak non-binè yo atravè 
chanjman sa nan DMV epi nan rann li pi fasil pou popilasyon an chanje non yo, chanje 
deziyasyon seksyèl yo ak chanje sètifika nesans yo pou reflete idantite yo.   
   
"Pandan n ap prepare pou nou selebre Mwa Fyète a nan kèk jou, mwen eksite pou m 
anonse chanjman istorik sa ki reprezante yon lòt viktwa nan batay nou pou ede asire 
egalite ak respè pou kominote LGBTQ+ la", Gouvènè Hochul te deklare. "Chak moun, 
kèlkeswa idantite oswa ekspresyon seksyèl yo, merite gen yon dokiman idantite ki 
reflete kiyès yo ye. Administrasyon mwen an rete angaje pou asire ke New York se yon 
espas valè, lanmou ak apatenans pou manm kominote LGBTQ+ la".  
   
Komisè Depatman Veyikil ak Motè a, Mark J.F. Schroeder te deklare, "Petèt plis 
pase nenpòt lòt ajans eta, Nouyòkè yo dirèkteman angaje avèk gouvènman yo atravè 
DMV, kidonk, ofri dokiman idantite ki reprezantatif pou tout Nouyòkè yo se yon etap 
enpòtan. Nou kontan anpil pou nou aplike nouvo opsyon sa ke nou konnen ki pral gen 
yon enpak pozitif sou lavi anpil manm kliyan nou yo".   
   
Komisè Divizyon Dwa Moun lan, Maria Imperial, te deklare, "Nou bat bravo pou 
aksyon enpòtan eta nou an ke dokiman idantite esansyèl sa yo reflete ak presizyon epi 
afime kiyès nou ye. Nou pral kontinye travay pou fè avanse diyite ak elimine 
diskriminasyon kont popilasyon trans-seksyèl ak non-binè nan Eta New York".   
  
Direktè Adjwen Divèsite, Priya Nair, te deklare, "Kòm yon Nouyòkè trans-seksyèl ak 
non-binè, aksyon sa vle di ke mwen kapab kounye a jwenn yon lisans chofè ki pi byen 



reflete idantite mwen. Sa non sèlman korije makè sèks la, men tou li se yon aksyon ki 
demontre ke Eta New York afime ak wè mwen pou moun mwen ye a. Mwen remèsye 
Gouvènè Hochul, Depatman Veyikil a Motè, ak tout defansè non-binè ak trans-seksyèl 
ki te fè presyon pou chanjman enpòtan ak enklizif sa. Pandan lòt eta yo ap atake ak 
anile pwoteksyon pou popilasyon trans-seksyèl la, mwen fyè pou m viv nan yon eta ki 
pral kontinye batay pou kominote nou yo".  
   
Nouyòkè yo ki gen yon lisans chofè, pèmi kondui oswa idantite ki pa chofè nan moman 
an, yo pral gen opsyon pou chanje makè sèks sou idantite avèk foto yo soti nan "M" 
oswa "F" pou vin "X" epi sila yo k ap aplike pou yon idantite avèk foto Eta New York pou 
premye fwa pral gen opsyon pou chwazi "X". Sa ka fèt nan ranpli Aplikasyon pou Pèmi, 
Lisans Chofè oswa Kat Idantite Pa Chofè (MV-44).  
    
Kliyan yo ki pa vle vizite yon biwo DMV pou chanje dokiman idantite aktyèl yo pral gen 
opsyon pou chanje deziyasyon seksyèl yo atravè yon tranzaksyon sou entènèt k ap 
kòmanse nan jiyè 2022.   
  
Senatè Eta Brad Hoylman te deklare, "Gouvènman an ta dwe rekonèt chak Nouyòkè 
pou moun yo ye a. Anvan Lwa sou Rekonesans Sèks la, li te vreman difisil pou anpil 
Nouyòkè jwenn dokiman idantifikasyon yo bezwen pou yo vwayaje, jwenn yon travay ak 
menm ale lekòl. Men nan 24 jen, lè GRA antre anvigè gras ak efò aktivis TGNB yo, tout 
Nouyòkè ki pa konfòm ak sèks, trans-seksyèl, non-binè ak entèseksyèl pral kapab 
resevwa idantite ki byen reflete idantite yo. Mwen fyè pou m viv ak reprezante yon eta ki 
respekte ak valorize bezwen kominote sa yo - patikilyèman kòm queer, epi 
espesyalman jèn moun trans-seksyèl yo, te sibi atak nan dènye mwa yo atravè peyi a. 
Mèsi, Gouvènè Hochul, Komisè DMV Schroeder ak Komisè Divizyon Dwa Moun, 
Imperial, pou sipèvizyon yo sou aplikasyon lwa enpòtan sa".  
  
Avoka Prensipal Lambda Legal, Carl Charles, te deklare, "Se yon gwo etap an avan 
nan batay pou egalite popilasyon trans-seksyèl, non-binè ak pa konfòm ak sèks yo viv 
nan Eta New York. Gras ak travay Lambda Legal nan non Mx. Sander Saba, ak 
adopsyon Lwa sou Rekonesans Seksyèl la, Eta New York te finalman vire paj la sou 
yon règleman diskriminatwa, ki pase mòd. Nouyòkè non binè, trans-seksyèl ak pa 
konfòm ak sèks yo kounye a gen aksè ak dokiman idantite ki presi, ke eta a emèt ki 
enpòtan pou lavi chak jou yo nan New York. Pandan gen plis travay ki rete pou fèt, jodi 
a make yon etap enpòtan nan bon direksyon an. Nou rekonèt travay sila yo ki te rann 
jou sa posib, enkli Mx. Sander Saba, defansè non-binè ak trans-seksyèl yo isit la nan 
New York, ak kabinè avoka patnè gratis nou yo, O'Melveny Myers LLP. Nou voye 
remèsiman sensè nou bay Gouvènè Hochul ak Depatman Veyikil a Motè New York la 
dèske yo te chanje sitiyasyon an pou Nouyòkè trans-seksyèl ak non binè yo", 
 
Demandè Sander Saba, te deklare, "Se espwa mwen kwe, pandan n ap vanse, 
Nouyòkè trans-seksyèl nou yo pral kapab viv lavi yo avèk respè ak diyite yo merite nan 
chak fasèt nan lavi yo, k ap gen sipò idantite presi ke eta a emèt. Chak moun ta dwe 
kapab jwenn dokiman idantite ki reflete kiyès yo ye toutbon san yo pa bezwen gen pou 
valide idantite endividyèl yo nan tribinal".   

Anons sa fè pati gwo avansman nan ekite LGBTQ+ Gouvènè Hochul te batay pou li ak 
garanti nan Bidjè Eta Ane Fiskal 2023 a. Bidjè a gen ladan 13.5 milyon dola pou 
Depatman Sante sipòte kominote LGBTQ+ la epi plis pase double finansman anyèl 
Sèvis Sante ak Sosyal pou LGBTQ+. Anplis de sa, Bidjè a gen ladan lejislasyon ki 
egzije ajans yo nan eta a pou bay yon opsyon pou moun yo make sèks yo kòm non-
binè "X" sou tout fòmilè ki kolekte enfòmasyon sou sèks. Ajans yo dwe tou ajoute 
enfòmasyon sa nan koleksyon done yo. Bidjè Adopte a pèmèt Nouyòkè trans-seksyèl 
yo tou pou yo chanje non oswa deziyasyon seksyèl yo sou sètifika maryaj yo san kite 
non mouri yo ladan.   

